
KEBANGKITAN GERAKAN HAK SIVIL

Setelah satu dekad menghadapi peperangan di luar negara, pada tahun 1950an usaha secara terbuka untuk memerangi masalah perpecahan dan diskriminasi kaum telah bermula di AS. Kaum kulit putih Amerika telah memainkan peranan penting dalam pergerakan hak sivil (civil-rights movement), tetapi tekanan dari kaum kulit hitam keturunan Afrika-Amerika sendiri yang membangkitkan isu kaum tersebut telah menjadi elemen yang amat genting dalam gerakan tersebut.

Keputusan (kes) Brown dan Gerakan Penentangan

Pada 17 Mei 1954, mahkamah tinggi telah mengumumkan satu keputusan penting dalam sepanjang sejarah pengadilannya, iaitu berkenaan kes Brown v. Board of Education of Topeka yang bertindih dengan keputusan kes sekolah awam di Kansas, iaitu Plessy v. Fergusan pada tahun 1896 apabila memberi kemenangan kepada Brown. Maka keputusan tersebut adalah dengan sendirinya mengisytiharkan bahawa pemisahan sekolah-sekolah awam berasaskan kaum adalah tidak sah dari segi undang-undang. 

Keputusan kes Brown ini merupakan kemuncak gerakan penentangan pengasingan kaum kulit hitam selama beberapa dekad sebelumnya, terutama sekali yang dipimpin oleh kumpulan penguam berbakat dalam NAACP. Ramai daripada mereka telah mendapat tauliah daripada tokoh undang-undang, Charles Houston di Howard University, Washington. Antara yang terkenal seperti Thurgood Marshall, William Hastie, James Nabrit, dan ramai lagi. 

Mereka telah menghapiskan banyak tahun untuk memfailkan kes berkaitan isu pengasingan ini dari satu negeri ke negeri lain, dengan harapan pihak mahkamah dan masyarakat kaum kulit putih amnya boleh menerima atau menyokong prinsip atau doktrin “separate but equal” (berasingan tetapi setara). Mereka jugalah yang bertanggungjawab memfailkan dakwaan terhadap lembaga sekolah Topeka, Kansas.

Pendakwaan terhadap Topeka melibatkan kes seorang pelajar perempuan kaum kulit hitam yang terpaksa menghadiri sebuah sekolah pengasingan awam yang terletak sangat jauh dari tempat tinggalnya pada setiap hari. Walhal terdapat sebuah sekolah rendah kaum kulit putih yang terletak cuma beberapa langkah dari tempat tinggalnya. 

Ketua hakim Earl Warren menjelaskan pandangan sebulat suara rakan-rakan sejawatannya menyebut; We conclude that ini the field of public education the doctrins of ‘separate but equal’ has no place. Separate education facilities are inherently unequal. 

Pada tahun berikutnya, mahkamah tinggi mengeluarkan satu keputusan lain, dikenali sebagai Brown II bertujuan menyediakan peraturan tegas untuk melaksanakan semua arahan dalam keputusan yang telah dibuat pada tahun 1954. Peraturan ini mengarahkan komuniti harus bekerja keras untuk desegregate sekolah-sekolah mereka ‘with all deliberate speed”, tetapi ia tidak menetap masa yang khusus dan tanpa memberi keputusan yang khusus kepada mahkamah rendah.

Dalam beberapa komuniti, misalnya di Washington, D.C. bantahan segera telah timbul tetapi secara aman. Walau bagaimanapun, sering kali timbul bantahan keras (massive resistance) daripada golongan penentang, terutamanya di selatan AS dan mengakibatkan konflik kaum yang berpanjangan.

Sungguhpun wujud usaha beberapa sekolah untuk melaksanakan integrasi tetapi beberapa buah sekolah di daerah-daerah pedalaman langsung tidak memperdulikan arahan makhamah (1954). Pada tahun 1956 lebih 100 orang ahli kongress dari negeri-negeri selatan AS telah menandatangani satu ‘manifesto’mengecam keputusan kes Brown dan malah menggesa-hasut suruhanjaya yang merangka perlembangan AS untuk bangkit menentang atau mencabar keputusan mahkamah tersebut. Di negeri-negeri selatan AS, semua gabenor, datuk bandar, badan sekolah tempatan dan kumpulan-kumpulan pendesak termasuk ratusan majlis warganegara kaum kulit putih bangkit menggesa semua pihak untuk menghalang usaha desegregation atau intergrasi. 

Sungguhpun begitu, implikasi dari keputusan kes Brown akhirnya berjaya memperluaskan perintah intergrasi di sekolah-sekolah Amerika Syarikat. Pada musim luruh tahun 1957, daripada sejumlah 3,000 buah sekolah yang terbabit di wilayah selatan AS hanya sebanyak 684 buah sekolah yang belum melaksanakan perintah integrasi.

Keputusan kes Brown bukan sahaja dikatakan telah menamatkan masalah pengasingan kaum di AS, malah membangkitkan satu pertentangan yang berlarutan di antara kerajaan persekutuan dan negeri dan juga kerajaan tempatan. Pentadbiran presiden Eisenhower dikatakan tidak beberapa minat untuk terlibat secara langsung dalam pertentangan tersebut. Walau bagaimanapun, pada bulan September 1957 dia telah terlibat secara langsung apabila terpaksa bertindak dalam kes mahkamah Central High School di Little Rock, Arkansas. Sekumpulan kaum kulit putih yang marah dengan arahan mahkamah persekutuan untuk melaksanakan desegregation telah melancarkan sekatan di pintu masuk sekolah tersebut. Manakala Orval Faubus, gabenor Arkansas enggan mengambil sebarangan tindakan untuk membenteras penentangan tersebut.

Perluasan Gerakan

Keputusan kes Brown telah menyumbang kepada peningkatan tentangan terhadap masalah pengasingan di wilayah selatan. Pada 1 Disember 1955, Rosa Parks, seorang wanita keturunan Afrika-Amerika telah ditahan di Montgomery, Alabama atas alasan beliau tidak membenarkan tempat duduknya dalam sebuah bas kepada seorang penumpang keturunan kaum kulit putih. Menurut peraturan dalam Jim Crow Laws bahawa tempat duduk sesebuah bas di seluruh wilayah selatan dibahagi kepada dua bahagian, iaitu tempat duduk di bahagian hadapan untuk penumpang kaum kulit putih, manakala bahagian belakang untuk kaum kulit hitam. Parks, seorang pemimpin gerakan hak sivil yang aktif telah mengambil tindakan secara spontan enggan berganjak mengikut arahan untuk mengosongkan tempat duduknya. Tambahan pula keadaan kakinya terasa amat letih ketika itu. Penahanan seorang pemimpin yang disanjungi ketika itu telah menimbulkan protes secara besar-besaran dari komuniti penduduk keturunan Afrika-Amerika di bandar Montgomery. Mereka bertindak memboikot sistem perkhidmatan bas sehingga kerajaan bertindak menghapuskan peraturan pengasingan tempat duduk dalam bas itu kemudian.

Hakikatnya, tindakan memboikot sistem pengangkutan bas di Montgomery itu telah memberi implikasi kepada kemunculan kumpulan-kumpulan kaum kulit hitam yang terancang. Pemimpin-pemimpin kumpulan ini telah menjadikan kes Rosa Parks sebagai simbol dan asas tindakan perjuangan mereka. Akibatnya, bukan sahaja sistem perkhidmatan bas mengalami kemerosotan pendapatan malahan sistem ekonomi perniagaan menjadi lembab kerana pelanggan-pelanggan mereka tidak lagi pergi membeli-belah di bandar-bandar, sebaliknya berjalan kaki ke kedai-kedai berdekatan dengan tempat tinggal mereka. Akhirnya, pada tahun 1956, Mahkamah Tinggi telah mengeluarkan perintah mengharamkan sebarang peraturan pengasingan dalam sistem pangangkutan awam. Dengan itu, pengusaha pengangkutan bas di Montgomery telah menghapuskan polisi diskriminasi tempat duduk dalam basnya, dan ini telah menamatkan tindakan boikot oleh kaum kulit hitam.

Pencapaian terpenting dalam tindakan boikot di Montgomery tidaklah terletak pada kejayaannya menamatkan diskriminasi dalam sistem perkhidmatan awam, tetapi pada kejayaannya melahirkan satu corak baru dalam protest perkauman dan satu pemimpin baru dalam gerakan hak civil yang menyeluruh di AS. Ketika tindakan boikot dilancarkan, orang yang dipilih untuk memimpinnya ialah Martin Luther King, Jr. Beliau merupakan seorang pendakwah gereja Baptist di Montgomery, dan anak kepada seorang pemimpin agama-gereja yang terkenal di Atlanta. Pada mulanya, King berasa keberatan untuk menerima tanggungjawab sebagai pemimpin gerakan hak sivil tersebut. Namun setelah beliau menerima peranan terpenting itu, maka beliau telah bersungguh-sungguh berkerja keras untuk mencapai matlamat gerakan tersebut seterusnya.

Pendekatan King dalam protest kaum kulit hitam adalah berdasarkan kepada doktrin nonviolence (tanpa kekerasan), iaitu penentangan secara pasif sama ada dalam menghadapi serangan langsung atau tidak langsung. Beliau mengambil contoh dari perjuangan pemimpin nasionalis, Mahatma Gandhi di India; dokrin civil disobedience (penentangan sivil) oleh ahli falsafah Henry David Thoreau; dan juga dogma agama Kristian. Dalam erti kata lain, beliau telah melahirkan satu pendekatan perjuangan perkauman yang telah menawan asas moral yang tinggi bagi para penyokongnya. 

King menggesa masyarakat keturunan Afrika-Amerika untuk terlibat dalam demonstrasi secara aman, atau jika perlu, membiarkan diri mereka ditangkap, malah dipukul; dan bertindak balas terhadap kebencian dengan kasih sayang. Dalam tempoh 13 tahun seterusnya sebagai pemimpin satu persatuan antara kaum, Southern Christian Leadership Conference (SCLC) yang ditubuhnya selepas tamatnya tindakan boikot bas di Montgomery dahulu, beliau merupakan pemimpin kaum kulit hitam yang paling berpengaruh dan disengani di dalam negara. Pergerakan yang dipimpin oleh beliau telah berkembang di seluruh wilayah selatan dan di seluruh negara, AS.

